
Poziv na panel diskusiju „Izravno o zviždačima u BiH“ 

Poštovani, 
Povodom aktivnosti na projektu „Izravno o zviždačima“, koji provodi fondacija Centar za zastupanje građanskih interesa, uz podršku Centra za istraživanje demokratije i vladavine iz Tirane (Albanija) i Fakulteta političkih nauka u Sarajevu, pozivamo Vas na panel diskusiju koja će se održati 13.12.2022. na Fakultetu političkih nauka u Sarajevu u sali 12/P sa početkom u 15:00. 
Projekat predstavlja nastavak suradnje Fondacije sa Centrom na temu zviždača. Prvi dio projekta pod nazivom „Zatalasaj“, serija mini-podcasta, je imao za cilj istražiti iskustva studenata sa navedenom temom, te doveo do poražavajućeg zaključka da tema zviždača nije uopće zastupljena u formalnom obrazovanju. Nastavak projekta ima za cilj približiti tematiku zviždača budućim analitičarima, stakeholderima i ekspertima - primarno studentima, kao i predstaviti dosadašnja iskustva vlasti i nadležnih institucija na nivou Bosne i Hercegovine, Federacije Bosne i Hercegovine i Kantona Sarajevo. Također je planirano i obraćanje osoblja Fakulteta političkih nauka, te razgovor o bitnosti uključivanja teme zviždača u zvanični kurikulum na nivou visokog obrazovanja.

Vlada Kantona Sarajevo je u prošlom mandatu (2018-2022) prva u Federaciji BiH donijela Nacrt zakona o prevenciji i suzbijanju korupcije, kojim je predviđena i zaštita zviždača, S tim u vezi, namjeravamo da se bavimo iskustvima sa zviždačima te zbog čega je Vlada donijela zakon na kantonalnom nivou umjesto očekivanja krovnog zakona na nivou Federacije koji je višestruko obaran. Također, akcenat je na pitanjima o zastupljenosti teme zviždača u obrazovanju, odnosno zašto se o temi više ne diskutuje, pogotovo na Fakultetu političkih nauka, koji bi sa svojim odsjecima bio savršen facilitator za podizanje svijesti o toj temi. Da li je moguće uvesti zviždače u kurikulum?
Prijedlog Dnevnog reda se nalazi u prilogu. Za sve dodatne informacije, stojimo na raspolaganju putem e-maila: alen.vejzagic@cpi.ba ili info@cpi.ba, kao i na broj telefona +387 (0)61 494 168. 

Unaprijed hvala i srdačan pozdrav, 

Alen Vejzagić
Projektni menadžer,
CPI fondacija
Nacrt dnevnog reda
Izravno o zviždačima u BiH - Whistleblower direct BH
Fakultet političkih nauka, Sarajevo
Sala 12/P
13. 12. 2022.

15:00 - 15:15 - Uvodna riječ

prof. dr. Sanela Bašić – prodekanesa za međunarodnu saradnju (FPN UNSA) 
Alen Vejzagić - Projektni menadžer, Fondacija Centar za zastupanje građanskih interesa

15:15 - 16:00 - Panel - Izravno o zviždačima u Bosni i Hercegovini
Irfan Čengić – zastupnik u Parlamentu FBiH (SDP BiH)
Belma Buljubašić – vanredna profesorica na Odsjeku za komunikologiju (FPN UNSA)
Samir Forić – docent na Odsjeku za sociologiju (FPN UNSA)
Moderator: Jasmin Hasanović – viši asistent, Fakultet političkih nauka

16:00 - 16:15 - Diskusija i zaključna razmatranja

